
ABSTRAK

SEJARAH PERBANKAN DI BORNEO UTARA, 1881-1941

Kajian ini berkaitan sejarah perbankan di Borneo Utara dari tahun 1881 sehingga
tahun 1941. Permasalahan kajian yang diutarakan dalam kajian ini ialah mengkaji
faktor yang membawa kepada perkembangan perbankan di Borneo Utara iaitu
peranan bank, cabaran dan langkah mengatasi. Kajian bergantung kepada sumber
primer iaitu sumber awalan yang terdapat di Arkib Negeri Sabah, Arkib Negeri, dan
Muzium Sabah. Sumber sekunder diperoleh dengan merujuk buku-buku, jurnal dan
artikel. Kajian mendapati bahawa hanya terdapat satu bank sahaja beroperasi di
Borneo Utara pada satu-satu masa iaitu 7he Eastern Bank Limited (beroperasi
1915) dan 7he State Bank of North Borneo (1921). The State Bank of North Borneo
memainkan peranan penting dalam menggerakkan simpanan kepada pelaburan dan
pertumbuhan ekonomi Borneo Utara terutamanya dalam perladangan getah.
Institusi bank diwujudkan di Borneo Utara bagi membantu BNBCC mengawalatur
sumber-sumber ekonomi yang banyak dipelopori oleh pelabur dan pemodal asing.
Fungsi The State Bank of North Borneo adalah mencipta dan merekabentuk mata
wang, pinjaman dan kiriman wang, kredit, deposit dan akaun semasa. Cabaran
institusi perbankan ialah pemansuhan mata wang, persaingan penawaran kadar
faedah daripada bank di negara jiran, penyeragaman jenis mata wang, kemelesetan
ekonomi, pengurusan risiko, penutupan cawangan bank dan kegagalan peminjam
membuat pembayaran semula. Langkah yang diambil bagi mengatasi cabaran-
cabaran perbankan ialah pemansuhan token persendirian, pembukaan semula
cawangan bank, kadar faedah yang lebih tinggi, serta memberi peluang kepada
peminjam menjelaskan pinjaman pada bulan seterusnya.

ABSTRACT

HISTORY OF BANKING IN NORTH BORNEO, 1881-1941

The study on the history of banking in North Borneo from 1881 until 1941. The
research problem addressed in this study is to investigate the factors that led to the
development of banking in North Borneo bank role, challenges and coping. The
study relies on primary sources of initial resources available in the State Archives,
the State Archives, and the Sabah Museum. Secondary sources obtained with
reference books, journals and articles. The study found that there is only one bank
that operates in North Borneo at a time, The Eastern Bank Limnited (operation 1915)
and The State Bank of North Borneo (1921). The State Bank of North Borneo plays
an important role in mobilizing savings to investment and economic growth in North
Borneo, especially in the rubber plantation. Bank institutions established in North
Borneo to help BNBCC regulate economic resources that many pioneered by
investors and foreign capitalists. The functions of the State Bank of North Borneo is
creating and designing currency, loans and remittances, credit, deposit and current
accounts. Challenge institutions was the removal of currency, offering competitive
interest rates from banks in neighboring countries, standardization of currency type,
recession, risk management, bank closures and the failure of the borrower to make
payments. Steps taken to overcome these challenges is to repeal banking private
token, re-opening a bank branch, a higher interest rate, as well as provide an
opportunity to the borrower to settle the loan on the next month.

BAB 1

PENDAHULUAN

1.1 Pengenalan

Borneo Utara merupakan sebuah negeri yang kaya dengan sumber alamnya.
Kekayaan sumber alamnya yang terdiri daripada hasil hutan, sumber laut dan
pertanian pastinya memberi pulangan yang sangat lumayan. Ini menyebabkan
Borneo Utara menjadi tumpuan kuasa-kuasa besar Eropah Barat sejak awal abad ke
— 18. Salah satu kuasa besar Eropah yang tertarik dengan kekayaan hasil bumi
Borneo Utara ialah British. Akhirnya, pada tahun 1881, Borneo Utara telah dikuasai
oleh British North Borneo Chartered Company (BNBCC) apabila syarikat ini berjaya
mendapat Piagam Diraja daripada kerajaan British di London pada 1 November
1881.!

Kegiatan ekonomi pertanian merupakan sektor terpenting Borneo Utara
semasa pertapakan British North Borneo Chartered Company (BNBCC)?. Ini kerana,

! Di England, pada tahun 1880, Baron von Overbeck telah menjual bahagiannya kepada
Alfred Dent. Alfred Dent membentuk sebuah persatuan sementara iaitu The British
North Borneo Provisional Association (BNBPA). Sejak tahun 1878, ketika di England,
Alfred Dent telah memohon British membentuk sebuah perbadanan berpiagam. Ini
kerana, pemberian piagam akan meningkatkan taraf dan nama BNBPA dan kawasan
pentadbirannya secara tidak langsung. Pada 1 November 1881, kerajaan British
telah memberikan piagam dan membawa kepada penubuhan British North Borneo
Chartered Company (BNBCC). Dengan itu, BNBCC berkuasa di Sabah mulai tahun
1881 hingga tahun 1941. M. H. Baker, North Borneo the First Ten Years 1946-1956,
Singapore.’ University of Singapore, 1962, him. 20. Lihat juga Ho Hui Ling, “Keadaan
Ekonomi dan Sosial Di Sarawak (1841-1941) dan Sabah (1881-1941)", Malaysia Dari
Segi Sejarah (Malaysian in History), Bil. 31-2003, 2004, him. 193-194.

2 pengecualian cukai eksport selama 50 tahun diberikan kepada semua syarikat yang terlibat
dalam sektor pertanian di Borneo Utara. Syarikat barat yang terlibat turut diberi
jaminan pulangan 4% bagi setiap pelaburan mereka untuk tempoh enam tahun
tempoh permulaan. Untuk keterangan lanjut, sila rujuk K. G. Tregonning, History of
Modern Sabah, Kuala Lumpur: Pustaka Iimu Universiti Malaya Press, 1967, him. 91.

tujuan BNBCC adalah untuk mengaut keuntungan dan mengeksploitasi sumber
ekonomi Borneo Utara.® Bagaimanapun, kegiatan pertanian pada peringkat awal
sukar dimajukan kerana Bomeo Utara masih lagi dilitupi oleh hutan tebal. Dengan
itu, BNBCC telah memperkenalkan pelbagai insentif untuk menarik minat pelabur
asing melabur di Borneo Utara baik dalam sektor pertanian dan perlombongan.
Antaranya, pengecualian cukai eksport dan pemberian tanah kepada pengusaha
barat dalam industri tembakau, misalnya.* Dasar BNBCC menyebabkan kemasukan
imigran Cina dan Jawa secara beramai-ramai pada akhir abad ke-19 dan awal abad
ke-20.

Kegiatan perdagangan di Borneo Utara bermula apabila penduduk peribumi
mengumpul hasil hutan dan menjualnya kepada peniaga Cina. Peniaga Cina
kemudiannya mengangkut hasil hutan tersebut dengan kapal ke Singapura sebelum
dieksport ke negara-negara lain. Malahan pada tahun 1885, sarang burung dan
hasil hutan merangkumi hampir satu pertiga daripada keseluruhan hasil eksport
Borneo Utara. Hasil eksport tersebut telah menyumbangkan kira-kira $129, 800
kepada hasil negara yang berjumlah $401, 640 pada tahun 1885.° Hasil-hasil hutan
di Borneo Utara menjadi tarikan kepada kedatangan para pedagang dan pelabur
asing untuk menjalankan perdagangan dan pelaburan di Borneo Utara. Hasil

Mohammad Raduan B. Mohd. Ariff. Dari Pemungutan Tripang ke Penundaan Udang:
Sejarah Perkembangan Perusahaan Perikanan di Borneo Utara 1750-1990. Kuala
Lumpur: Universiti Malaya. 2000, him. 84-86. Peter Chay. Sabah: The Land Below
The Wind. Kuala Lumpur: Foto Teachimi Sdn. Bhd. 1988, him. 43 dan D. Retter.
British North Borneo. London. Contest & Company, 1922, him. 33.

3 Ho Hui Ling, “Keadaan Ekonomi dan Sosial Di Sarawak (1841-1941) dan Sabah (1881-
1941)", Malaysia Dari Segi Sejarah (Malaysian in History), Bil. 31-2003, 2004, him.
201.

* Ho Hui Ling, 2004, “Keadaan Ekonomi dan Sosial Di Sarawak (1841-1941) dan Sabah

(1881-1941)", Malaysia Dari Segi Sejarah (Malaysian in History), Bil. 31-2003, him.
201.

5 K. G. Tregonning, Under Chartered Company Rule (North Borneo 1881-1946), 1958, him.
8; K. G. Tregonning, A History of Modern Sabah (North Borneo 1881-1963), 1965,
him. 81-82; dan Ho Hui Ling, "Keadaan Ekonomi dan Sosial Di Sarawak (1841-

1941) dan Sabah (1881-1941)", Malaysia Dari Segi Sejarah (Malaysian in History),
Bil. 31-2003, 2004, him. 202.

daripada perkembangan di Borneo Utara, Sandakan menjadi pusat perdagangan
tembakau dan hasil-hasil hutan khasnya kayu balak.

Kegiatan pertanian bermula di pantai timur Borneo Utara seawal tahun
1880-an apabila peladang Eropah berjaya menanam tembakau yang akhirnya
mendapat perhatian dan mula dieksport pada tahun 1884. Bagaimanapun,
perusahaan tembakau mulai merosot pada awal abad ke-20 kerana hujan lebat dan
banjir® serta tarif McKinley yang diperkenalkan oleh Amerika Syarikat yang
bertujuan melindungi tembakau tempatan.” Kopi dan kelapa turut diusahakan
sekitar tahun 1880-an, namun BNBCC kurang minat dalam tanaman kopi malah
lebih menumpukan perhatian kepada tanaman kelapa. Sementara itu, percubaan
menanam gambir dimulakan pada September 1891° manakala koko mula
diperkenalkan pada tahun 1895. Sementara itu, getah mula diperkenalkan di Borneo
Utara pada tahun 1882 dan sebagai percubaannya, tanaman ini ditanam di Taman
Percubaan Kerajaan di Sandakan. Tanaman ini berkembang menjadi tanaman
eksport pada tahun 1892.°

Globalisasi ekonomi yang rancak dan terus berkembang menyebabkan
BNBCC berasa perlunya satu badan khas untuk mengawalatur dana yang diperoleh
daripada kegiatan pertanian. Globalisasi ekonomi yang berlaku menyebabkan
BNBCC memperkenalkan sekaligus mengembangkan institusi perbankan di Borneo

S The British North Borneo Herald, 16 March 1896, him. 97.

7 Lee Yong lLeng, Sabah: Satu Kajian Geografi Petempatan, Kuala Lumpur: Dewan Bahasa
dan Pustaka, 1982, him. 56-57; Anwar Sulivan and Cecilia Leong (eds.),
Commemorative History of Sabah 1881-1981, Sabah: The State Government
Centenary Publications Committee, 1981, him. 191; Lihat juga M. H. Baker, North
Borneo The First Ten Years 1946-1956, Singapore: University of Singapore, 1962,
him. 110. Tarif McKinley turut disebut dalam The British North Borneo Herald, 1
May 1893, him. 117.

8 The British North Borneo Herald, 1 February 1892, him. 44.

% Anwar Sulivan and Cecilia Leong (eds.), Commemorative History of Sabah 1881-1981, him.
188; M. H. Baker, North Borneo The First Ten Years 1946-1956, him. 105; K. G.
Tregonning, Under Chartered Company Rule (North Borneo 1881-1946), 1958, him.
88; Ho Hui Ling, "Keadaan Ekonomi dan Sosial Di Sarawak (1841-1941) dan Sabah
(1881-1941)", Malaysia Dari Segi Sejarah (Malaysian in History), him, 204.

Utara. Institusi perbankan di Borneo Utara lewat diperkenalkan iaitu 25 tahun
selepas pertapakan BNBCC. Institusi perbankan diperkenalkan ketika pelbagai nilai
matawang digunapakai di Borneo Utara. Kepelbagaian nilai mata wang di Borneo
Utara tentunya menimbulkan masalah terutamanya dari segi nilai mata wang.
Sebagai usaha untuk menyeragamkan nilai mata wang di Borneo Utara, BNBCC
telah mengeluarkan cadangan penubuhan bank seawal tahun 1913, Cadangan awal
tersebut telah dipersetujui antara BNBCC dengan kerajaan British di London dan
beroperasi berlandaskan 7he Indian Companies Act, 1913. Bagaimanapun, fungsi
bank tersebut kurang jelas sehingga terbentuknya 7he State Bank of North Borneo
pada tahun 1921.1°

1.2 Permasalahan Kajian

Walaupun BNBCC merupakan syarikat penjajah, tidak dinafikan syarikat ini
memberikan sumbangan besar terutamanya dalam pembangunan ekonomi di
Bomeo Utara. Kejayaan meneroka sumber alam Borneo Utara tentunya dilihat
sebagai satu kejayaan besar memandangkan pada ketika itu, Borneo Utara masih
lagi dilitupi oleh hutan tebal. BNBCC mengambil beberapa inisiatif untuk
membangunkan ekonomi Borneo Utara dengan memperkenalkan beberapa insentif
untuk menarik pelabur menanam modal di Borneo Utara. Persoalannya,
sejauhmanakah perkembangan ekonomi pertanian memberi idea kepada BNBCC
untuk mencadangkan pembentukan bank seawal 1913?

Pembentukan bank di Borneo Utara memberikan manafaat bukan sahaja
kepada Borneo Utara tetapi turut memberi kebaikan kepada para pelabur yang
menanam modal di Borneo Utara. Persoalannya, apakah faktor-faktor yang
membantu dalam perkembangan perbankan di Borneo Utara?

Pembentukan bank di Borneo Utara membolehkan pelabur yang menanam
modal di Bormeo Utara memperoleh manafaat melalui perkhidmatan yang
disediakan oleh bank. Bagi memudahkan pelabur di bahagian pantai barat, BNBCC

12 NBCA File No. 1492. “State Bank of North Borneo, him. 64-66.

telah membuka satu cawangan bank di Jesselton pada tahun 1922. Persoalannya,

apakah bentuk-bentuk perkhidmatan yang ditawarkan oleh bank?

Bagaimanapun, pada tahun 1932, cawangan bank di Jesselton telah ditutup
dan dibuka semula pada tahun 1936. Persoalannya, apakah sebab cawangan bank
di Jesselton ditutup dan mengapakah bank tersebut dibuka semula?

Bank yang dibentuk pada era pentadbiran BNBCC merupakan satu-satunya
bank di Borneo Utara. Maksudnya, sepanjang tempoh kira-kira 60 tahun iaitu dari
tahun 1881 sehingga tahun 1941, bank tersebut bertindak sebagai bank tunggal di
Borneo Utara. Maka kajian ini cuba mengkaji dinamika perbankan, yakni faktor-
faktor yang membawa kepada pembentukan bank.

1.3 Persoalan Kajian

A

-
oyt

Berdasarkan permasalahan kajian di atas, persoalan yang cuba diketengahkan ole
pengkaji melalui kajian ini ialah, apakah perkembangan ekonomi Borneo Utar
sebelum Perang Dunia Kedua yang membawa kepada pembentukan bank?

visay e 15NIR
AYSHAY3d

Apakah fungsi yang diperkenalkan kepada pelanggan serta cabaran yang‘;:;_
dihadapi serta impak pembentukan bank kepada Borneo Utara dan penghuninya? S

Apakah perkhidmatan-perkhidmatan perbankan yang telah membantu
perkembangan ekonomi di Borneo Utara?

Apakah isu-isu dan cabaran yang telah dihadapi oleh institusi perbankan di
Borneo Utara dan bagaimanakah cabaran tersebut diatasi?

1.4 Objektif Kajian

Terdapat empat objektif utama yang dibincangkan dalam kajian ini iaitu;

Meninjau perkembangan ekonomi sebelum Perang Dunia Kedua sehingga
membawa kepada pembentukan institusi bank pada tahun 1914.

Mengkaji perkembangan sistem perbankan di Borneo Utara dari tahun 1881
sehingga 1941.

Menganalisis perkhidmatan-perkhidmatan institusi perbankan yang telah

membantu perkembangan ekonomi di Borneo Utara.

Menganalisis isu-isu dan cabaran yang telah dihadapi oleh institusi
perbankan semasa era pentadbiran BNBCC di Borneo Utara.

15 Sorotan Literatur

Kajian yang berkaitan dengan sejarah perkembangan perbankan di Borneo Utara
sebelum Perang Dunia Kedua masih tidak banyak dilakukan. Kalau adapun
penulisan yang mengaitkan tentang perbankan di Borneo Utara, kajian terdahulu
hanyalah lebih memfokus tentang sejarah perkembangan ekonomi di Bomeo Utara
sebelum Perang Dunia Kedua. Beberapa pengkaji menulis secara umum dengan
melihat kepada keseluruhan suasana kehidupan politik, ekonomi dan sosial
masyarakat semasa zaman tersebut. Penulisan mereka bersandar kepada pelbagai
sumber samada dalam bentuk dokumen atau lisan. Selain itu, bentuk kajian
terdahulu lebih berkisar tentang beberapa tema yang berbeza-beza berkaitan
dengan ekonomi Borneo Utara tetapi kajian yang terarah berkaitan dengan sejarah
perkembangan perbankan di Borneo Utara sebelum Perang Dunia Kedua seolah-
olah kurang diberi perhatian.

K. G. Tregonning menghasilkan satu kajian awal yang komprehensif
khusus Dberkaitan dengan sejarah ekonomi Borneo Utara semasa zaman
pemerintahan BNBCC. Dalam kajiannya yang bertajuk “Under Chartered Company
Rule (North Borneo 1881-1946)” telah membincangkan pembangunan ekonomi

semasa BNBCC yang memberi tumpuan penuh kepada pembangunan ekonomi

pertanian, khasnya sektor perladangan getah. Tumpuan ke atas sektor perladangan
telah memberi nafas baru kepada BNBCC kerana sektor ini bukan sahaja membawa
perubahan ekonomi ke atas Borneo Utara, malah membawa keuntungan kepada
BNBCC. K. G. Tregonning turut menyatakan bahawa ekonomi kewangan di Borneo
Utara semasa Treacher dan Dent belum stabil sepenuhnya terutamanya di peringkat
awal penubuhan BNBCC. Di samping itu, K. G Tregonning menyatakan bahawa
urusan kewangan di Borneo Utara telah bermula sejak tahun 1882 lagi apabila
Treacher dan Dent menghantar draft kepada Bank Singapura melalui Kerajaan
London.!' Kerancakan pembangunan ekonomi pertanian telah membawa kepada
kemasukan ramai pelabur dan pengusaha asing di Borneo Utara, antaranya Harrison
dan Crossfield, British North Borneo Timber Company dan British North Borneo
Trading Company. Kemasukan pelabur dan pengusaha asing menyebabkan BNBCC
telah memperkenalkan sistem mata wang iaitu syiling dan wang kertas bagi
memudahkan urusan yang berkaitan dengan pinjaman dan pembayaran gaji kepada
buruh. Buku yang ditulis oleh K. G. Tregonning boleh dikategorikan sebagai
rujukan ilmiah dan sesuai untuk rujukan umum. Cara huraian dan gaya penulisan
mudah difahami. Kelebihan utama tulisan ini ialah, K. G. Tregonning telah
menyentuh sedikit sebanyak ekonomi kewangan di Borneo Utara peringkat awal
walaupun tidak menghuraikan mengenai penubuhan 7he State Bank of North
Borneo yang ditubuhkan pada tahun 1921.

Llee Yong leng dalam bukunya “Sabah: Satu petempatan Geografi
Petempatar’’ turut mengkaji berkaitan Borneo Utara pada tahun 1982. Aspek
perbincangan yang diketengahkan oleh beliau ialah kedudukan Borneo Utara dari
segi geografi dan geografi petempatan. Borneo Utara terletak di garisan
Khatulistiwa dan iklimnya ialah panas dan lembab sepanjang tahun. Ini
membolehkan kegiatan ekonomi terutamanya sektor pertanian amat sesuai untuk
dibangunkan. Selain sektor pertanian, Borneo Utara juga terkenal dengan sumber
hutannya. Bagaimanapun, pembangunan ekonomi peringkat awal mengalami
kesulitan kerana bentuk muka bumi Borneo Utara yang bergunung ganang dan

1 K. G. Tregonning, Under Chartered Company Rule (North Borneo 1881-1946) Singapore:
University of Malaya Press, 1958, him. 50.




pastinya menelan belanja yang besar untuk membangunkan sesuatu kawasan.
Menurut Lee Yong Leng, petempatan awal di Borneo Utara adalah tertumpu di
sepanjang pantai berdekatan dengan muara sungai.!? Bagaimanapun, Lee Yong
Leng tidak menyentuh mengenai kewujudan bank di Borneo Utara sepanjang
tempoh pentadbiran BNBCC. Sungguhpun demikian, kajian Lee Yong Leng boleh
dijadikan rujukan khususnya berkaitan dengan gambaran awal petempatan dan
kegiatan ekonomi BNBCC di Borneo Utara.

Pada tahun 1990 Stephen R. Evans'> membincangkan sejarah awal Borneo
Utara dengan memberi tumpuan kepada pembentukan Borneo Utara sebagai satu
unit politik pada tahun 1881. Pembentukan unit politik pada tahun 1881 telah
membawa beberapa perubahan ke atas Borneo Utara terutamanya dalam bidang
politik, ekonomi dan sosial. Penulis mendapati bahawa kajian Stephen R. Evans ada
menyentuh mengenai kedudukan kewangan Borneo Utara peringkat awal.
Sungguhpun kedudukan ekonomi kewangan Borneo Utara peringkat awal belum
kukuh, BNBCC berusaha membangunkan sektor perladangan yang dilihat berpotensi
besar untuk dieksploitasi. Menurut Stephen R. Evans, perkembangan sektor
perladangan dari setahun ke setahun telah membawa kepada pengeluaran mata
wang sendiri iaitu Satu Dollar pada tahun 1930 dan 1940. Bagaimanapun, beliau
tidak menyebut mengenai kewujudan The State Bank of North Borneo sebagai bank
yang beroperasi di Borneo Utara ketika itu. Kelebihan buku ini ialah, pengolahan
kronologi pembentukan Borneo Utara dibincangkan secara teratur dan ini
membolehkan buku ini mudah difahami.

12 pertembungan awal dengan orang India, orang China, orang Eropah dari tahun Masihi 600
sehingga tahun 1763. Usaha pertama untuk membentuk petempatan di Borneo
Utara adalah seawal tahun 1773 dan tahun 1804 di Pulau Balambangan di Utara
Teluk Marudu oleh British. Pada tahun 1866, Syarikat Perdagangan Amerika cuba
untuk membuat petempatan di Kimanis tetapi tidak berjaya kerana kekurangan
bekalan makanan. Sehinggalah pada tahun 1881, BNBCC telah ditubuhkan dan
bermulalah era pentadbiran British di Borneo Utara. Sektor ekonomi telah
dibangunkan dengan rancaknya terutamanya dalam perusahaan tembakau dan
getah. Lee Yong Leng, Sabah: Satu Kajian Geografi Petempatan, Kuala Lumpur:
Dewan Bahasa dan Pustaka, 1982, him. 27.

13 Stephen R. Evans, Sabah (North Borneo); Under the Rising Sun Government, Singapore:
Tropical Press, 1991, him. 1-4,

Mohamad Isa Othman dalam kajiannya pada tahun 2002"*
membincangkan perkembangan ekonomi pertanian Bormeo Utara yang membawa
kepada penubuhan bank. Sebelum tahun 1910, kedudukan kewangan BNBCC tidak
begitu memuaskan. Hanya selepas itu, kedudukan ekonomi BNBCC mula
menunjukkan perubahan. Terdapat beberapa sumber yang menguntungkan seperti
tembakau, pembalakan hasil hutan, sagu, ikan kering, kelapa kering dan arang
batu. Menjelang tahun 1889, terdapat lebih kurang 75 buah syarikat mengambil
tanah untuk tanaman tembakau. Di samping penanaman getah secara kontan,
perlombongan dan pembalakan turut dijalankan. Perkembangan dalam sektor
ekonomi di Borneo Utara telah memajukan beberapa buah bandar baru seperti
Gaya, Silam, Tawau, Penungah, Semporna, Keningau, Tenom dan Beaufort. Talian
telegraf antara Jesselton dan Sandakan disiapkan sepenuhnya pada tahun 1896.
Kekurangan yang terdapat dalam kajian ini ialah, penulis tidak menjelaskan institusi
kewangan yang ditubuhkan pada tahun 1921.

Pada tahun 2005, Md. Saffie Abdul Rahim!® turut membuat penyelidikan
berhubung dengan kegiatan ekonomi orang Jepun di Borneo Utara sebelum Perang
Dunia Kedua. Fokus utama kajian beliau ialah kegiatan ekonomi orang Jepun dari
tahun 1903 sehingga tahun 1941, Antara pemodal Jepun yang terlibat dalam sektor
ekonomi pertanian di Borneo Utara ialah Auhara Tawau Rubber Estate (KTRE),
Tawau Estate Limited (TEL), Borneo Shokusan Kabushiki Kaishah Limited (BSKKL),
Kumada Cooperation, Tenggara Nipah Estate (TNE), British Borneo Development
Company (BBDC), dan Borneo Fishing Company (BFC). Menurut beliau, aktiviti
ekonomi pemodal Jepun di Borneo Utara sangat aktif terutamanya di pantai timur
Borneo Utara. Tambah beliau, penglibatan pemodal Jepun tidak hanya tertumpu
dalam sektor pertanian tetapi juga dalam sektor pembalakan dan perikanan.
Kebanyakan aktiviti pembalakan yang diusahakan oleh pemodal Jepun adalah

4 Mohamad Isa Othman, Sejarah Malaysia, Utusan Publication & Distribution Sdn. Bhd.,
2002, him. 257-258.

15 Md. Saffie Abdul Rahim, “Sejarah Kegiatan Orang Jepun di Borneo Utara Sebelum Perang
Dunia Kedua (1881-1941)", Thesis Sarjana, Sekolah Sains Sosial: Universiti Malaysia
Sabah, 2005, him. 3.

tertumpu di Tawau manakala kegiatan perikanan pula tertumpu di perairan Borneo
Utara.

Seterusnya, buku ilmiah yang bertajuk “Bank Perdagangan di Malaysia:
Struktur dan Pengurusan Dand™® yang ditulis oleh Abdul Ghafar Ismail dan
Surtaham Kastin Hasan merupakan satu penulisan yang penting. Buku ini secara
keseluruhannya membincangkan struktur dan pengurusan bank perdagangan di
Malaysia. Kandungan buku ini meliputi tujuh bab utama. Antaranya ialah struktur
bank perdagangan, Bank Islam, pengawalan dan pengurusan bank, pengurusan
bank yang meliputi liabiliti dan modal serta aset dan liabiliti. Buku ini secara
khususnya membincangkan struktur bank perdagangan termasuklah pengelasan
bank perdagangan, cawangan bank dan bank penghubung. Perbincangan tentang
pengurusan bank pula merangkumi aspek modal dan liabiliti seperti saham dan
deposit dan bil kena bayar, manakala aspek aset ialah keperluan rizab berkanun
dan keperluan mudah tunai. Buku ini amat berguna kepada pengkaji untuk melihat
perkembangan bank perdagangan di Malaysia terutamanya dalam aspek
pengurusan dana. Namun kelemahan buku ini ialah tidak mengandungi sebarang
nota kaki. Bagaimanapun, buku ini dapat dijadikan sebagai rujukan penting untuk
pembacaan dalam kajian penyelidikan ini.

Penulisan yang bertajuk “Pengurusan Bank di Malaysid’ yang ditulis oleh
Johnson Pang dan Nathaniel G Savarimuthu!’ merupakan antara penulisan utama
yang amat diperlukan untuk menjalankan kajian ini. Secara keseluruhannya, buku
ini membincangkan secara khusus semua aspek dalam urusan bank. Secara
umumnya, buku ini mengandungi tiga bahagian yang utama iaitu sistem
kewangan, perkhidmatan urusan bank dan jurubank - pelanggan. Buku ini
merupakan rujukan berbentuk ilmiah dan amat berguna kepada pengkaji untuk

16 Abdul Ghafar Ismail dan Surtahman Kastin Hasan, Bank Perdagangan di Malaysia;
Struktur dan Pengurusan Dana, Kuala Lumpur: Dewan Bahasa dan Pustaka, 1993,
him. 9 — 46.

17 johnson Pang dan Nathaniel G Savarimuthu, Pengurusan Bank di Malaysia, Selangor:
Longman Malaysia SDN. BHD., 1991, him. 5 - 191,

melihat jenis-jenis urusan bank seperti deposit yang merangkumi akaun semasa,
akaun simpanan, akaun dan deposit tetap. Namun, kelemahan buku ini ialah tidak
mengandungi sebarang nota kaki yang menjadi sumber rujukan tambahan kepada
pengkaji. Bagaimanapun, buku ini tetap menjadi salah sebuah rujukan utama
pengkaji dalam menyempurnakan kajian ini.

“Ekonomi Wang dan Urusan BanK™® yang ditulis oleh Stephen M. Goldfeld
dan Lester V. Chandler merupakan salah satu buku yang berguna kepada pengkaji.
Buku ini secara keseluruhannya membincangkan tentang bidang kewangan dan
urusan bank dalam soal dasar. Teori perhubungan antara wang dan urusan bank
serta fungsi ekonomi yang menyeluruh serta proses yang terlibat turut
dibincangkan. Buku ini menggunakan pendekatan teori, institusi dan sejarah serta
menekankan pandangan yang bersifat evolusi yang bukan sahaja cuba
menerangkan struktur bank masa kini, sikap dan dasar yang berkembang tetapi
turut mencadangkan beberapa arah perubahan masa hadapan yang serba
mungkin. Buku ini terdiri daripada enam bahagian yang utama iaitu sifat, fungsi
dan kewangan; bank perdagangan dan institusi tempat simpanan yang lain; urusan
bank pusat; teori kewangan; dasar kewangan dari segi teori dan praktis; dan
perhubungan kewangan antarabangsa. Buku ini merupakan rujukan ilmiah yang
boleh dijadikan salah sebuah rujukan penting oleh pengkaji berkenaan hubungan
antara wang dan bank. Kelemahan utama buku ini ialah nota kaki yang sangat
sedikit serta tidak menyenaraikan sumber rujukan yang digunakan.

Buku “Elements of Banking™® yang ditulis oleh Leonard Seymour-Smith
membincangkan ekonomi kewangan, istilah undang-undang dasar dan prosedur
perbankan. Selain itu, perkembangan perbankan pada masa.dahulu sehingga kini
turut dibincangkan dalam buku ini. Buku ini mengandungi 20 topik perbincangan

8 M. Goldfeld dan Lester V. Chandler (ter. Nazlifa Md. Ali & Nailul Murad Mohd. Nor),
Ekonomi Wang dan Urusan Bank, Kuala Lumpur: Dewan Bahasa dan Pustaka, 1991,
him. 3-20, 105-216.

19| eonard Seymour-Smith, Elements of Banking, Hutchinson: Emile Woolf Publication, 1989,
him. 1-7, 25-36, 39-49, 53-64, 77-84.

